Gwasanaethau Boreol i Ysgolion Uwchradd  -  gol. Catrin Lewis


Gwaith a Gorffwys
· Emyn

· Mae cwblhau tasg ar ôl ymdrechu’n galed yn dod â boddhad mawr.  Os fyddwn ni’n gweithio’n galed byddwn ni hefyd yn haeddu gorffwys.  Mae’r Beibl yn dweud fod Duw wedi gorffwys ar ôl gorffen ei waith o greu popeth.

· Dyma’r Duw sydd yn gofalu amdanom ni.  Mae e eisiau i ni weithio’n galed, ond mae hefyd am i ni ddysgu gorffwys. 

· Wrth ddarllen Salm 23 gyda’n gilydd heddiw, tybed allwn ni feddwl am hynny? 
· Darlleniad – Salm 23
Yr Arglwydd ydy fy mugail i;

Mae gen i bopeth dw i angen.

2Mae’n mynd a fi i orwedd mewn porfa hyfryd;

Mae’n fy arwain i at ddŵr sy’n llifo’n dawel;

3Mae’n rhoi bywyd newydd i mi;

mae’n dangos i mi’r ffordd iawn i fynd – 

dyna sy’n rhoi enw da iddo.

4Hyd yn oed petawn i’n mynd drwy’r dyffryn mwyaf dychrynllyd,

fydd gen i ddim ofn, am dy fod ti gyda mi;

mae dy ffon a’th bastwn yn gysur i mi.

5Rwyt ti’n paratoi gwledd i mi tra mae fy ngelynion yn gwylio;

rwyt ti’n tywallt olew ar fy mhen;

mae gen i fwy na digon!

6Dw i’n gwybod y bydd dy ddaioni a’th ofal ffyddlon 

yn aros gyda mi weddill fy mywyd,

a byddaf yn byw eto yn nhŷ yr Arglwydd
am byth.

· Gweddïwn
Ein Tad,


Diolch o Dad am gyfnod i weithio ac am gyfle i ymlacio.  Gweddïwn dros y rhai yr ydym yn eu hadnabod sydd dan straen, ac sy’n methu ymlacio.  Helpa ni i fod o gymorth iddyn nhw, trwy Iesu ein Harglwydd.                                        
Amen 

